
2026اگست27اوننگ گوجری  نيوز  بوليٹن  
************************ 

 يوه  آکاشوانی  جموں  ہے   محمد  اشفاق تے نصرت  تيں  خبر  سُنو۔ 
******************** 

HEADLINES 
۔وزير  اعظم  نريندر  مودی  نے  کهيلو  انڈيا  ڈائلاگ  سنگ  خطاب  کرتا  واں  جموں   ١

 کشمير  غی  رہن  آلی  پيرا  تير  انداز غی  کهيڈاری  شيتل  ديوی  غی  تعريف  کی  ہے۔ 
۔  مرکزی  وزير  ڈاکٹر  جتندر  سنگه  نے  کہيو  جے  وزير  اعظم  نريندر  مودی   نے    ٢

،    تے  کاروباری  صلاحيت  در     نوجواناں  گا  ذہن  سرکاری  نوکرياں  تيں  اسٹارٹ  اپ
 راغب کيا  ہيں۔ 

۔جموں  کشمير  تے  لداخ  غی  ايف  سی  سی  آئی،  ايف  ايل  او  فونڈيشن  تے  اکشے   ٣
سنگ     پترا  فانڈيشن  نے  اج  سيول  سيکرٹريٹ  سرينگر  مانہہ  وزير  اعلی  عمر  عبدالله 

 مُلاقات  کی۔ 
۔وادی  کشمير  گو  آخری  متحرک  دہشت گرد  جولائی  تيں اجيں  توڑی  لاپتی  ہے  تے   ۴

 جس  غی  تلاش  جاری  ہے۔ 
۔  کشتواڑ  مانہہ لوہکی  عمر  غی  بچی  سنگ  جبرن  تے  اسُ  غا  قتل  گا  حوالہ   ۵

ہوگئی   5مزيد  افراد  ،  گرفتار  کيا  ہيں  ۔اس  طرح  گرفتار  ہون  آلاں  غی  کلُ  تعداد 3سنگ
ہے۔   

******************** 
PM  SHEETAL 

وزير  اعظم  نريندر  مودی  نے قومی  کهيڈ  کود  بارے  تہاڑا  گا  موقع  ور  جموں  کشمير  
غی  رہن  آلی  پيرا  تير  انداز  غی  کهيڈاری  شيتل  ديوی  غی  تعريف کی  ہے  وے  اج    

کهيلو  انڈيا  دائلاگ  سنگه  خطاب  کرتا  واں  بول  رہيا  تها  جناب  مودی  نے  کہيو  جے   
شيتل  ديوی  کهيڈ کود  گا  ميدان  مانہہ  ايک  بڑی  مثال  ہيں  کہ  کس  طرح  انُہاں  نے  
مشکلات  تے کہٹ  سہولتاں  غے  باوجود  کهيڈ  کود  نانہہ  فروغ  دتو  ہے  انُہاں نے   

کہی و جے  کس  طرح   شيتل  ديوی غی   اسُ  بے  مثال  کاميابی  نانہہ  ياد  کرتا  واں  
شيتل  ديوی  نے  پير  تير  انداز  مانہہ  اعزاز  يہ  ميڈيل  حاصل  کرغے  نہ  صرف  جموں   

کشمير  بلکہ  پورا  ملک  گو  ناں  روشن کيو  تهو۔  تے  پوری  قوم  نانہہ  انُ ور  فخر   
 ہے۔انُہاں  نے  اس  طرح  کہيو۔۔۔۔۔۔۔۔۔۔ 

******************* 
JITENDRA  YOUTH  MINDSET 

مرکزی  وزير  ڈاکٹر  جتندر  سنگه  نے  کہيو  ہے  جے  وزير  اعظم  نريندر  مودی  نے   
بهارت غا  نوجواناں  غی  ذہنيت  مانہہ  نمايہ  مثبت  تبديلی  آنی  ہے جس  نے  سرکاری   

ب   ملازماں  توں توجو  نانہہ  اختراعات  تے  کود  روزگار  غی  طرف  موڑيو  ہے  جنا
سنگه  نے  کہيو  جے  ياه  تبديلی  ملک  غا  بدهتاوا  ماحولياتی  نظام تے  نوجواناں  گا   

درخشاں  مستقبل  غی  عکاسی  کرے  انُہاں  نے  کہيو  جے  سرکاری  روزگار  فراہم  کرن   
آلا  نانہہ  تيار  کر  دتی  ہے  کہ  کے  رواگار  طلب  کرن  آلاں   نانہہ  انُہاں  نے  اس   

توں  اثلے  تک   2014دوران  متا  سارا  سٹارٹ  اپس  غی  مثال  ديتا  واں  کہيو  جے  



ہزار  سٹارٹ  اپس  ملک  پهر  مانہہ   چل  رہيا  ہيں  اس    30لکه  2توں  بده غے 350
انڈيا  ڈائلگ  غے  دوران  آئی  آئی  ايم  جموں  مانہہ  ذرائع  ابلاغ  سنگ    موقع  ور  کهيلو  

اکٹر  جتندر  سنگه  نے  اس  طرح  کہيو۔۔۔۔۔۔۔۔۔۔ واں  ڈ  گل  کرتا  
******************** 

CM  DELEGATIONS 
جموں  کشمير  تے  لداخ  تيں  اکشيا  پترا  فانڈيشن  تے  ايف  آئی  سی  سی  آئی  گا  ايک  
وفد  نے  سيول  سيکرٹريٹ  سرينگر  مانہہ  وزير  اعلی  عمر  عبدالله  سنگ  مُلاقات  کی   

اس  وفت  غی  قيادت  ورشہ  بنسل  کررئی  تهيں  جموں  کشمير  مانہہ  ايسی  تنظيمات   
علاقائی  ليڈراں  سنگه  رل  غے  علاقہ  مانہہ  ہنُر  ترقيات  تے  تربيت  کاری  تے  نال  ہی  

جموں  کشمير  تے  لداخ  مانہہ  خواتين  بارے  معاشی  صورتهال  غی  بہتری  بارے  موقع   
نانہہ  باہدو  ديں  ۔اس  دوران  اکشا  پترا  فانڈيشن  گا  ايک  دوجہ  وفت  نے  وی  وزير    

اعلی  سنگ  مُلاقات  کی  جس  غی  قيادت  سی  ای  او  شری  ويکانت  کررہيا  تها  اس   
مُلاقات  غے  دوران  سماجی  فلاح  و  بہبود  تعليم  تے  ديگر  بکه  بکه  پہلواں  ور تبادلہ   

 خيال  کيو  گيو۔ 
********************** 

TERROR ASSOCIATES ARRESTED 
وادی  کشمير  غا  کُلگام  ضلع  گا  بوگام  علاقہ  مانہہ  سلامتی  دستاں  نے  کيره  بندی   

ساتهياں  نانہہ  گرفتار    5کرغے  ،  اک  تلاشی  کاروائی  غے  دوران  دہشت  گرداں  غا
اروائی  مانہہ  فوج  جموں  کشمير  پوليس  تے  سی  آر  پی  ايف   کرليو  ہے۔اس  سانجی  ک

نے  حصو  ليو۔اس  تلاشی  کاروائی  غے  دوران  اک  جنگی  نوعيت  غا  سٹور  گو  پتو   
ہته  گولا  تے  کُج   2ميگزين،  4ايم  ايم   غا پستول  ،  پستول  غی   9لايو  گيو۔  جتوں  چار  

ہور  گولی  سکو  برآمد  کيو  گيو۔  گرفتار  کيا  گيا  افراد  نانہہ  بعد  مانہہ  مزيد  تحقيقات    
 غی  خاطر  جموں  کشمير  پوليس  غے  حوالے  کردتو  گيو  ہے۔ 

********************** 
HEROIN CARTEL  BUSTED 

مانہہ    منشيات  کنٹرول  بيورو  اين سی  بی  جموں  غی  طرفوں  گزشتہ  روز   اک  کاروائی
سرحد پار  تيں  ہيروئين  سمگلنگ  کرن  آلا  گروه  غو  پتو  لايو  گيو  ہے۔پکڑيا  گيا  اس    

عشاريہ  اک  چه  کلو  گرام  وزنی  منشيات  ضبط  کی     5گرو  غا  افراد،   غا  قبضہ  تيں
افراد  نانہہ  گرفتار  کر ليو  گيو  ہے۔  جس  مانہہ  اس    3گئی  ہے  ۔تے  اس  سلسلہ  مانہہ 

گرو  غو  ، ايک  بڑو  منصوبو  ساز  وی  شامل  ہے۔بار  آلے  روز  اک  خاص  سو ملن   
تيں  بعد  اک  گڈی  نانہہ  جموں   شہر  گا  پنج  تيرتهی  علاقہ  مانہہ  روکيو  گيو،   تے   

ی۔ان  افراد  تيں  کروڑاں  روپياں  غی  قيمت  غی  ہيروئن  ضبط  کی  گئ 2گڈی  مانہہ  سوار  
دواں  افراد  غو  تعلق  شمالی  کشمير  غا  بارہمولہ  ضلع  سنگ  دسيو  گيو  ہے۔مشکوک    

منصوبہ  ساز  وی  ضلع  بارہمولہ  غو  بسنيک  دسيو  گيو  ہے  ۔ جس  نانہہ  سموار  آلے   
 روز  لداخ  تيں  گرفتار  کيو  گيو ہے۔ 

********************* 
TERRORIST  REWARD 

  15جموں  کشمير  پوليس  نے  دہشت  گرد  محمد  لطيف  بهٹ  بارے  اطلاع  دين  آلا  نانہہ 
لکه  روپيا  گا  انعام   غو  اعلان  کيو  ہے۔اس  سلسلہ  مانہہ  پوليس  نے  جنوبی  کشمير   

تے  سرينگر  گا  کئيں  مقامات  ور  محمد  الطاف  بهٹ  نانہہ  پہچانن  بارے  آسانی   



جے  بهٹ  اس  وقت  پوری  وادی  مانہہ  واحد  مطلوبہ  شخص  ہے     ہوسکے۔ ياد  ره 
جہيڑو  کہ  موجوده  وقت  مانہہ  دہشتگردانہ  معاملات  نانہہ  انجام  دے  رہيو  ہے۔  جس   

بارے  جولائی  تيں  اجيں  توڑی  کوئے  معلومات  نيں  ہيں  جد  کہ  حفاظتی  ايجنسياں  غو  
کہنو  ہے  جے  وادی  گا  کنہ  جنگلاں  مانہہ  پاکستان  مقيم  لشکر  طيبہ  سنگ  جڑيا    

دہشت  گرد  چهپيا وا  ہيں  جن  غی  تلاش  جاری  ہے  حفاظتی  ايجنسياں    30توں  20قريب
گو  کہنو  ہے  جے  مطلوبہ  شخص  بارے  کوئے  وی  معلومات  ملن  ور  حفاظتی  دستاں  

نانہہ  فوری  اطلاع  کی  جے۔    
********************** 

CHATROO  CASES THREE  ARRESTS 
سالہ  قبائلی  لڑکی  غے    14جموں  کشمير  پوليس  نے  کشتواڑ  گا  چهاترو  علاقہ  مانہہ 

نال  عصمت  دری  تے  موت  غا  معاملہ  مانہہ  مزيد  ترے  ملزماں  نانہہ  گرفتار  کيو  ہے۔  
مُلزماں  نانہہ  گرفتار  کيو  جا  چُکو   5حُکام  غے  مطابق  ہنُ  توڑی  اس معاملہ  مانہہ  کُل 
ہے۔لڑکی  غی  عصمت  دری  تے  موت  تيں  بعد  پوليس  نے  اس  معاملہ  گا  اہم  ملزم    

خالد  حسين  شيخ  ،  جہيڑو  ايک  سکول  غو  ہيڈ  ماسٹر  ہے  تے  اسُ  گا  بهائی  طارق   
سو  ايکٹ  غی  بکه  بکه  دفعات  غے  تحت   حسين  نانہہ  وی  ،  بی  اين  ايس  تے  پوک 

نانہہ  2026اگست 20گرفتار  کيو  تهو۔ ايس  ايس  پی  کشتواڑ  نريش  سنگه  نے  دسيو  کہ 
پوليس  سٹيشن   چهاترو  نانہہ  ايک  کم  عمر  لڑکی  غی  مشتبہ  موت  غی  اطلاع  لبی۔   

شروعات  مانہہ  کوئی  باقاعده  شکايت موصول  نی  ہوئی  تهی،  اس  واسطے  پوليس  نے  
موت  غی  وجہ تے  حالات  غو  پتو  لان  واسطے  قانونی  کاروائی  شروع  کی۔    

********************* 
RAKSHA  BANDHAN UDH 

رکشا  بندهن  غا  موقع  ور  ادهمپور  غا  ايک  نجی  سکول  غی  طلبہ  نے  بڑی  تعداد  
يں  بتالين  غا  کيمپ  گو  دورو  کيو ۔  نالے  افسراں  تے  و 187مانہہ  سی آر  پی  ايف  غی 

جواناں  غی  کلائيں  ور  راکهی  باندهی۔ اس  موقع  ور  کمانڈنٹ  منيشن کمار  يادو  نے    
طلبہ  سنگ  گل  بات  کی  تے  انُ  غا  اس  جزبہ  ور  شکريو  ادا  کيو۔اس  تقريب  سنگ   

عوام  تے  حفاظتی  دستاں  غے  بشکار  احترام، تے  يکجہتی  غو  رشتو مزيد مضبوط   
ہوو۔ايک طلبہ  نے  اس  دن  غا بارا  مانہہ اپنا  خيالات  غو اظہار  کرتا  واں  اس  طرح   
کہيو۔۔۔۔۔۔۔۔ذرائع  ابلاگ  سنگ  گل  کرتا  واں  کمانڈنٹ  منيش  کمار  يادو  نے  اس  طرح   

 کہيو۔۔۔۔۔۔۔۔۔۔۔ 
********************* 

RAKSHA  BANDHAN KATHUA 
اسے  دوران  ،  بنی  تے  ڈگن  تيں   ايکل  ابهيان  غی  آچاريائيں  ،  ضلع  کٹهوعہ  غی   
بلاک  ڈگن  مانہہ  پُجی تے  بهارتی  فوج  گا  جواناں  غے  نال  رکشا  بندهن  غو  تہوار   

منايو۔  اس  موقع  ور  انُہاں  نے  فوجی  جواناں  غی  کلائياں  ور  راکهی  باندهی  ۔اس  قدم  
غے  ذريعے  فوج  تے  معاشره  غے  بشکار يکجہتی  ،  محبت  ،  احترام  تے  بهائی    

چاره  غا  رشتہ  نانہہ  مضبوط  بنان  غو  پيغام  دتو  گيو۔ اس  موقع  ور  اتُ  موجود  ايک   
 خاتون  نے  اس  طرح  کہيو۔۔۔۔۔۔۔۔۔ 

******************** 


